«Av og til glemmer Gud & passe pa oss.
Han gjordeialle fall det med lillesosteren min,
for hun dede»

Kva rom er det for spiritualitet i barnehagen i dag?

Ragnhild Fauske

Sitatet i overskrifta i artikkelen er henta frd eit arbeidskrav til ein forskulelzer-
arstudent pd linja «Arbeidsplassbasert forskuleleerarutdanning», der oppgava
var a skrive litt om barn sine religiose sporsmal i den barnehagen dei arbeidde.
Denne studenten skriv felgjande: «Barnehagen der jeg jobber, har valgt a vaere
en ikke-religios barnehage. Vi har mange barn med ulik religigs bakgrunn, og
derfor er ikke religion et tema i barnehagen. For & sette i gang en samtale rundt
religiose sparsmal, uten 4 krenke noen, valgte jeg a fortelle: ‘Da Gud skapte ver-
den’, som et eventyr under samling med barn pé storeavdelingen. Barna var
svert engasjert under fortellingen, og de spurte mange undrende spersmél un-
derveis.» Barna har vanskeleg for a skjone at teknologi ikkje har nokon plass i
skapinga, men blir etter kvart samde om at Gud ma vere magikar og bur ein
stad oppe mellom skyene. Der sit han pa ein heg stol og passar pa oss, og om
kvelden nér det er morkt, passar han ekstra godt pa. «En liten jente som var
stille under hele samlingen sa plutselig: ‘Av og til glemmer Gud a passe pa oss.
Han gjorde i alle fall det med lillespsteren min, for hun dede. Men na passer
han sikkert ekstra godt pa henne, for nd bor hun hos ham oppe i himmelen’
‘Det gjor mormoren min ogsd), sa en annen gutt.»

Dette glimtet fra barnehagekvardagen er frd tida for Rammeplanen i 2011-
utgave blei vedteken. Vi opplever her ein barnehage som vel den vegen som for
personalet synest a vere lettast, men som eg tykkjer er svert ulogisk: Fordi
mange religionar er representerte i barnehagen, vel ein bort religion som tema.
Naér no barnehagen likevel md ta opp religion som tema (sd studenten kan f&
godkjent arbeidskravet sitt), viser barna stort engasjement, og vi ser ogsé at
barna sjolve dreg fram eksistensielle tema som t.d. deden. Tek barnehagen barn
sin spiritualitet pa alvor?

I den reviderte Rammeplanen for innhaldet i og oppgavene til barnehagen
bestar noko av revisjonen i ei presisering: Ved d synleggjere religionar og livssyn
i formdlet godtek ein bade at religionar og livssyn har ein plass i det offentlege rom,
og at det er plass for ein dndeleg dimensjon i barnehagen'. Dette kan vere med &

sette spiritualitet pa dagsorden i barnehagen. Eg vil i denne artikkelen drefte
nokre sider som kan ha péverka det rommet det er for spiritualitet i den enkelte
barnehagen ved 4 ga med sjumilssteg gjennom norsk barnehagehistorie, skis-
sere kort trekk ved religion i det norske samfunnet i dag, og peike pa nokre til-
heve som kan ha endra tilhgvet for spiritualitet i barnehagen dei seinare ara.

Spiritualitetsomgrepet

Spiritualitetsomgrepet blir definert pa mange ulike métar, noko ogsa artiklane
i denne samlinga viser. Det blir derfor naudsynt & seie litt om korleis omgrepet
blir definert i denne artikkelen. I ein kommentar til den amerikanske religions-
psykologen Pargament, som ser pa spiritualitet som ein del av religionsomgre-
pet, basert pa ei forstding av «det heilage» som felleskjernen i dei to omgrepa,
meiner den norske professoren Hans Stifoss-Hanssen at omgrepet treng ein
annan definisjon for a kunne bli brukt pé ein fruktbar mate i ulike diskusjonar.
«Existensiality» meiner han er eit omgrep som hgver betre som kjerne i spiri-
tualitetsomgrepet enn «the sacred», og derfor ma ein sja pa spiritualitet som eit
vidare omgrep enn religion. Spiritualitet og religion er fenomen som star i re-
lasjon til kvarandre, men spiritualitetsomgrepet blir ogsd brukt av ateistar og
agnostikarar. Dersom han skal illustrere sitt eige syn pé forholdet mellom reli-
gion og spiritualitet, meiner han det kan gjerast gjennom 4 teikne to overlap-
pande sirklar, der spiritualitetssirkelen er noko sterre enn religionssirkelen,
men der det overlappande omradet utgjer mesteparten av sirklane. Pd denne
maten blir sentera i dei to sirklane relativt naere kvarandre. Han presiserer at
sjolv om vi har omgrepet spiritualitet i spraket vart, blir dette omgrepet ikkje
nytta om fenomenet i daglegtalen. Ein snakkar heller om soking etter meining,
om religiositet eller livssyn. Medan den vanlege amerikanar etter Pargament vil
seie: «I am not religious, but I am spiritual», vil ein norsk parallell ifelgje Sti-
foss-Hanssen vere: «I am not a Christian, but I am religious.»2 P4 akademisk
niv blir derimot spiritualitetsomgrepet nytta.>

Eg vel i denne framstillinga & nytte omgrepet «andeleg dimensjon» i barne-
hagen synonymt med ein «spirituell dimensjon». Omgrepet i barnehagesa-
manheng ma for det forste oppfattast allment, der kjerneinnhaldet nettopp er

1. Rammeplan for innhaldet i og oppgdvene til barnehagen, Oslo, Kunnskapsdepartementet,
2011

2. Personleg vil eg seie at ein ikkje veit kva folk meiner med religiositetsomgrepet for ein har
snakka med dei om det. Her er mange ulike oppfatningar av kva det er & vere religios.

3. Hans Stifoss-Hanssen, «Religion and Spirituality: What a European Ear Hears», i The In-
ternational Journal for the Psychology of Religion, 1999.

eksistensialitet og seking etter meining. I Sverige har dei kalla dette «livsfradgor»
eller livstolking, og har vore opptekne med det i skulen i fleire tidr.

Denne andelege eller spirituelle dimensjonen som det skal vere plass for i
barnehagen, gjeld séleis alle barn, ogsd dei med t.d. humanetisk bakgrunn.
Dagleg leiar for det britiske humanistforbundet i 1999, Robert Ashby, definerer
spiritualitet som «@yeblikk av veeren skapt av folelser, forestillingsevne og min-
ner — som pa en eller annen mate forbindes og forer oss bort fra hverdagslivet
til en forsterket opplevelse av virkeligheten.»* Vi ser at hans definisjon av spi-
ritualitet er sveert knytt til den subjektive opplevinga av noko annleis enn det
kvardagslege, og han vil neppe kalle dette kjensla av det transcendente. Un-
dringsomgrepet vil nok hove betre.

Sjolv om artikkelen ikkje forst og fremst skal handle om innhaldet i spiritu-
alitet hos barn, ma likevel nokre fa personar nemnast for dei som gnskjer a vite
meir om feltet. David Hay og Rebecca Nye har gjennom empirisk forsking
kome fram til at kategorien relational consciousness er vesentleg nar vi snakkar
om spiritualitet hos barn. Barn forstdr seg sjolve ut fra relasjonane dei stdr i
bade til ting, andre personar, seg sjolve og til Gud.” Den mest omfattande for-
skinga pa dette feltet er gjort av psykiateren Robert Coles, som hadde samtalar
med meir enn fem hundre barn over fleire ar fra ulike religionar og sekuleere
livssyn. Grunnen til at han starta denne forskinga, var at han i behandlinga av
barn i krise oppdaga at dei lett tok fram spersmal om transcendent meining og
religios tru. Han praktiserte aktiv lytting i ein subjekt—subjekt-relasjon, der
han let barna hjelpe seg til & forstd deira spiritualitet. Boka hans The Spiritual
Life of Children fra 1990° syner sers samvitsfull forsking pa spiritualitet hos
barn og ma betraktast som ein milepel i denne forskinga.

I dag blir det utgitt eit tidsskrift pé tvers av religionar av Clive Erricker og
Elaine McCreery: International Journal of Children’s Spirituality. Ifolgje Hay
and Nye lyder McCreery sin definisjon av spiritualitet slik: An awareness that
there is something Other, something greater than the course of everyday events.”

Droftingar av korleis spiritualitetsomgrepet er a forsta nar det gjeld barn, er
alt gjorde i ulik litteratur.® Eg vel i den vidare framstillinga & nytte Sturla Sag-
berg sine definisjonar. Han har arbeidd mange ar med spiritualitet hos barn,
og tek mest utgangspunkt i barnehagen, men ogsa kyrkjeleg trusoppleering.
Han kjem fram til, med 4 vise til ulike forskarar, at vi kan forsta spiritualitet pa

Robert Asby, «<Hva i all verden er spiritualitet?», i Humanist, 25 no. 1/1999, 79.

David Hay and Rebecca Nye, The Spirit of the Child, 2006, 109 og 131.

Robert Coles, The Spiritual Life of Children, 1990.

Hay & Nye, 2006, 60.

Sturla Sagberg, Barnet i trosoppleeringen, 2008 og Sturla Sagberg, «Barns andelige myndig-
het», i Prismet nr. 3, 2007; Selvi Ann Feetten, Hvilket rom gir barnehagens rammeplan for
bruk av mytiske fortellinger, med tanke pd d gi neering til barns spiritualitet? Oslo, 2010,
http://brage.bibsys.no/mf/handle/URN:NBN:no-bibsys_brage_13537

to ulike méatar. Han kallar desse to métane eller ulike nivda & oppfatte spiritua-
litet pa for spiritualitet A og spiritualitet B. Eg vil nytte definisjonane hans, men
vil kalle spiritualitet A for allimmenn spiritualitet og spiritualitet B for partikulcer
spiritualitet.

Allmenn spiritualitet kan definerast som ei medfedd evne eller ein trong ved
det & vere menneske som gjer at vi prover a transcendere oss sjolve og finne
meining utover oss sjolve. Dermed kan vi bli sette inn i moralske relasjonar til
natur, oss sjolve, til andre og til det eller den som er over oss.” Eg tolkar denne
forstdinga av spiritualitet til 4 liggje naer opp til det som ogsé Stifoss-Hanssen
legg i omgrepet.

Partikuleer spiritualitet blir & forstd som «religionenes indre liv, praksis og
spesifikke fromhet til forskjell fra kun ytre religios tilhorighet og dogmatisk
tro».!? Sagberg presiserer at det p dette niviet blir viktig & synleggjere kontek-
sten. Dei kjende religionssosiologane Paul Heelas og Linda Woodhead har ut
fra empiriske studiar i engelsk kontekst spadd at vi i Vesten star framfor «a spi-
ritual revolution».!! Tradisjonell institusjonskristendom m4 vike for «the sub-
jective turn», der vi finn kjeldene til dndeleg autoritet i oss sjolve. Jan-Olav
Henriksen stiller seg kritisk til at eit sd skarpt skilje mellom religion og spiritu-
alitet hover for nordiske statskyrkjesamanhengar.'? Sjolv om vi m4 seie at sam-
funnet er sekuleert pd den maten at folk ikkje lenger lar seg styre av religiose au-
toritetar som kyrkje og prest, er folk ikkje nedvendigvis mindre religiase eller
andelege enn for. Religion er pd mange matar blitt ei subjektiv og privat sak,
men 55 % svarer i ei sperjeunderseking frd 1999 positivt pé at dei ser pa seg
sjolve som kristne «ut fra din egen oppfatning av hva det er & vare kristen».'>

Korleis er den partikulere spiritualiteten hos barnehagebarn? Den britiske
religionsforskaren Ninian Smart har sett opp sju dimensjonar eller kjenneteikn
ved religion. Ulike religionar og retningar vektlegg ulike dimensjonar ulikt.!*
For barn er dei konkrete dimensjonane og dei som gir rom for opplevingar dei
mest spanande, kanskje vi kan seie dei mest spirituelle dimensjonane? Nar eit
barn kjem i barnehagen og vil syngje religiase songar eller be, har dette vore ak-
tivitetar mange forskuleleerarar har leidd barnet bort fra, fordi ein har vore
redd for ikkje & vere ngytral nok. Vi lever no i ein fleirreligios samanheng, og
det kan tenkjast at barn bade vil meditere og be og utrykke sitt forhold til det

9.  Sagberg, 2008, 63.

10. Sagberg, 2008, 63.

11. Paul Heelas & Linda Woodhead, The Spiritual Revolution. Why Religion is Giving Way to
Spirituality, 2005.

12.  Jan-Olav Henriksen, «Spirituality and Religion — Worlds Apart?», i Tidsskrift for kirke, reli-
gion og samfunn, 18, n0.1/2005, 73-88.

13. Pal Repstad, «Fra lov til lonnkammer», i Ivar Frones og Lise Kjolsred (red.), Det norske
samfunn, 2010.

14. Helje Kringlebotn Sedal, Kristen tro og tradisjon i barnehagen, 2009, 34.

192



KRISTEN SPIRITUALITET

transcendente pd ulike matar i barnehagen. Blir det feil 4 kalle dette spirituali-
tet og ikkje religionsuteving? I s méte handsamar vi barn sin spiritualitet med
mindre respekt enn den vaksne sin. I kristen spiritualitetshistorie har barne-
trua vore det neraste ein kan kome den andelege dimensjonen.

Kristen spiritualitet og barnehagehistoria

Barnehagen er ein institusjon i det norske samfunnet, og det er naturleg i den-
ne samanhengen 4 sja litt pa korleis vilkara for spiritualitet har endra seg inn-
anfor barnehagen som institusjon. Sjelv om religion, religiost liv og spirituali-
tet ikkje er identiske omgrep, vil eg her ta utgangspunkt i kjelder om praktise-
ringa av det religiose livet i barnehagen, i dette tilfellet betyr det partikuler
spiritualitet definert som kristen spiritualitet.

Barnehagen har ikkje eit kyrkjeleg utgangspunkt slik som skulen. Barneha-
gen har aldri vore konfesjonsbunden, men heller ikkje avvisande til religion el-
ler til religigst liv. I motsetning til skulen har den utgangspunktet sitt i privat
initiativ. Barnehagen har to reter: barneasyla og dei frobelske barnehagane.
Barneasyla ldg helst i byane og var gjerne grunnlagde av rike handelsmenn
gjennom handelsstanden sine velforeiningar. Asyla skulle «<hgyne de lavere so-
siale klassers moralske nivi».!> Asyla skulle fremje religigsitet og borgarlege
moralske dydar. Eit glimt frd barneasylet i Trondheim syner dette: «Den religi-
ose formidlingen besto av morgenandakt, morgenbenn, ‘forstandsevelser’, bi-
belhistorie og benner jevnt fordelt utover dagen, og ble vanligvis avsluttet med
bibelstund og aftenbenn. Selve institusjonen hadde utad den kristne familie
som forbilde.»'® Midt p3 attenhundretalet ma vi derfor seie at det var plass til
partikuleer kristen spiritualitet i barneasylet i Trondheim, i alle fall pé papiret.
I praksis blei vel det meste av dette fromheitslivet opplering til lydnad, sidan
ein mdtte ha orden i rekkene dersom livet i asyla skulle fungere. Asyla hadde
sitt utspring forst og fremst i filantropisk tankegang, og var ein del av den
borarlege velgjerda,'” men vi ser at kristendommen var ein naturleg del av
denne pd dette tidspunktet. Dei forste barnehagane hadde heller ikkje bak-
grunn i kyrkja sitt liv, men i ein naturromantisk, liberalistisk og humanistisk
tankegang, opphavleg frd den tyske pedagogen Frierich Frobel. «I den grad
barnehagene hadde kristen verdiforankring, ble denne oppfattet som en del av
den kristne kulturarven som samfunnets normer og verdier ellers var preget
av.»'® Kanskje det er den allmenne spiritualiteten som vi kan seie blir mest til-

15. Tora Korsvold, For alle barn. Barnehagens framvekst i velferdsstaten, 2005, 50.
16. Korsvold, 2005, 53.

17. Korsvold, 2005, 118.

18. Korsvold, 2005, 119.

godesett i barnehagen si forste tid, men noko uvilje mot religiositet er ikkje péd-
vist.! (Enkelte meinte at Frobel sto for ei antireligios haldning, men dette til-
bakeviste han sjolv.)

Etter krigen blei barnehagane i 1947 pédlagde godkjenning av departemen-
tet, og séleis lagde under statleg kontroll. Same aret blei Dronning Mauds Min-
ne etablert i Trondheim med maélet «i kristen and & gi grundig og tidsmessig ut-
dannelse av barnevernsarbeidere». Her blei barn si religigse utvikling behandla
som eige tema.’

Det var myKkje strid rundt kristen formalsparagraf pa 1970- og 80-talet, men
ein kan ikkje dermed slutte at barnehagen ikkje gav rom for spiritualitet. Man-
ge meinte at sidan skulen hadde kristen formalsparagraf, métte barnehagen
ogsd ha det. Som tidlegare nemnt hadde desse to institusjonane vakse fram pé
to sveert ulike matar, den eine som kyrkjeskule, som etter kvart blei regulert av
lovverk gitt av Storting og departement, den andre institusjonen var prega av
privat initiativ, lokal variasjon og sjelvstyre. Staten sdg ikkje pa «institusjonell
barndom» som si oppgédve. Det kristne verdigrunnlaget blei ofte teke for gitt,
det hadde sd & seie sivt inn gjennom veggane. Andre sdg pd saka som uvesentleg
og uinteressant, og meinte at det framleis burde vere dei lokale eigarane og for-
eldra som skulle bestemme verdigrunnlaget.?!

Korsvold meiner ogsa at debatten rundt formélsparagrafen var ein motre-
aksjon mot auka pluralisme i verdispersmal pa slutten av 60-dra og inngangen
til 70-dra. «Det kristne verdigrunnlaget som enkelte hadde satt sporsmélstegn
ved som folge av sekulariseringa, skulle nd hankes inn igjen.»?? Formalspara-
grafen blei i forste omgang allmennetisk, og det blei opp til kommunane om
dei onskte & innfare kristen formélsparagraf, noko dei fleste kommunar gjorde.
Stortinget vedtok kristen formalsparagrafi 1983, men private eigarar fekk hgve
til & reservere seg fra paragrafen eller utvide han.

Kva har dette a gjere med spersmalet om det er rom for kristen spiritualitet
i barnehagen i dag? Det har vore tradisjon for at det pedagogiske personalet er
garantisten for kvaliteten av verksemda i barnehagen. «Kvaliteten av barneha-
gevirksomheten har vart bestemt av det personell som har vert i virksomhet
ved barnehagene, og den utdanning disse fir.»?>> Religionssosiologane Dani¢le
Hervieu-Léger og Grace Davie hevdar at dei spesielle kulturelle vilkira som er
ndr ei aldersgruppe veks opp, vil prege denne gruppa sitt forhold til religion

19.  «Selv om Frobel skriftlig hadde formulert at all oppdragelse matte basere seg pé religion,
ble han beskyldt for & oppdra den unge slekt til ateisme» Korsvold, 2005, 31.

20. Korsvold, 2005, 142.

21. Korsvold, 2005.

22. Korsvold, 2005, 119.

23.  Ot.prp. nr. 23 (1974-75). Lov om barnehager m.v., 11.

slik at menneske som er fodde i dette tidsintervallet, gjerne har bestemte hald-
ningar og verdiar som pregar dei (generasjons- eller kohortperspektivet).?*

Dei som tok ulike leerarutdanningar pa sytti- og éttitalet opplevde nok eit
heilt anna politisk engasjement enn vi opplever pa desse utdanningsinstitusjo-
nane i dag. Studentane deltok aktivt i debattane om formalsparagrafane. Ifol-
gje religionssosiologen Hoeg, som har studert kristen overlevering i Noreg et-
ter krigen, var dei som var unge pé 50-, 60- og 70-talet unge under andre fore-
setnader enn dei som var unge péd 30- og 40-talet.

Sekstidtteropproret, med vekt pa religionskritikk og distanse til organi-
sert religion, ser ut til & ha satt sitt preg pa voksne mellom 35 og 54 ér.
Det religiose klimaet som ble etablert i tidrene etter andre verdenskrig,
har pa noen omrader gjort denne generasjonen mindre religios enn den
generasjonen som kom bade for og etter den.?

Dette sette nok ogsad sitt preg pa dei som skulle ut og praktisere som forskule-
leerarar. Geir Skeie skriv om si erfaring fra 20 ar i forskuleleerarutdanninga i det
pedagogiske tidsskriftet Barnehagefolk. Han meiner at mange av dei som blei
utdanna pa 1980-talet, var sterkt religionskritiske:

Den kritiske bevisstheten dreiet seg imidlertid ikke bare om lovverk og
statskirkeordning, men smittet over pa deres forhold til religion i barne-
hagen overhodet. Dermed sa de verken religigsitet hos barna eller hos
seg selv. De som tenkte annerledes holdt klokelig tett. Den religionskri-
tiske innstillingen holdt seg ogsa etter at denne meget dyktige generasjo-
nen av forskolelerere kom ut i jobb.?

Det som blir sagt her, kan tyde pd at det verken blei oppmuntra til allmenn eller
partikuleer spiritualitet i barnehagen av mange i denne generasjonen. Klausine
Rotnes, tidlegare redaktor av Barnehagefolk, skriv i ein leiar:

Diskusjonen om kristen formalsparagraf for 25 ar siden ble ikke bare en
diskusjon for eller mot kristen formalsparagraf. Det ble ogsd starten pa
en stor stillhet. En kan sperre seg om vi var en hel generasjon forskole-
leerere som reduserte fagdiskusjonen om barn og religion til et spersmal
om formalsparagrafen.?’

24. Ida Marie Hoeg, «Religios tradering», i P4l Ketil Botvar & Ulla Schmidt (red.), Religion i
dagens Norge. Mellom sekularisering og sakralisering, 2010, 184.

25. Hoeg, 2010, 186.

26. Geir Skeie, «Har barn rett til religion?», i Barnehagefolk, nr. 4, 2003, 21.

27. Klausine Rotnes, «Gar Gud i barnehagen?», i Barnehagefolk, nr. 4, 2003, 1.

Ifelgje Korsvold viser intervju med barnehagetilsette i Trondheim at dei tilsette
begynte & problematisere det kristne verdigrunnlaget i barnehagen i 70-ara, og
at dette var eit nytt trekk i bildet. Det blei ogsa ein debatt rundt hegtidsmarke-
ringane. Denne gjaldt forst og fremst kor stor plass den kristne bodskapen
skulle ha i markeringane. Ho meiner at gjennomferingane av markeringane
syner meir kontinuitet enn brot med tidlegare tradisjonar, og at redsla enkelte
politikarar synte for at barna ikkje skulle fa del i den kristne kulturarven ikkje
var grunngitt. «<Den problematisering som fant sted bdde pa formuleringsare-
naen og pa barnehagens praksisarena var heller uttrykk for en verdipluralise-
ring eller verdirelativisering som na gjorde seg gjeldende.»?®

Synspunkta fra Skeie og Korsvold treng ikkje nodvendigvis & vere i konflikt
med kvarandre. Det kan likevel synast som at dei som gjekk ut som forskule-
leerarar pa 70- og 80-talet, truleg gav mindre rom i barnehagen for partikuler
spiritualitet enn det som hadde vore gjort tidlegare, og at dei ogsa delvis pro-
blematiserte den allmenne spiritualiteten. Nokre av desse er framleis bade fors-
kulelararar og praksislerarar. Det kan tenkjast at desse i mindre grad enn dei
som er utdanna etter dei, oppmuntrar og gir barna naering til & utvikle spiritu-
aliteten sin. Det kan ogsa tenkjast at deira religionskritiske haldning har skapt
ein religionskritisk diskurs i enkelte barnehagar. Det kan fore til at personalet
ikkje tor & oppmuntre barna til & utvikle spiritualiteten sin, og dette er uheldig
ettersom barnet er store delar av dagen sin i institusjonen.

Studentane pd Arbeidsplassbasert forskulelerarutdanning skulle skrive
logg fra ein samtale mellom barnehagebarna, eventuelt barna og ein vaksen,
der barna samtalte om sporsmal av eksistensiell eller religios karakter. Studen-
tane onskte & nytte bibelforteljingar eller bilde for & stimulere barna dersom
barna ikkje av seg sjolve hadde teke opp slike tema. Fleire av studentane kom
med tilbakemelding om at styrarane syntest dette var problematisk. Dette sy-
ner at det kan vere vanskeleg for ein student eller nyutdanna forskulelerar a
endre den praktiserte og dominerande barnehagediskursen, sjolv om vedko-
mande som gnskjer ein ny praksis, kan grunngi det ut frd normativt ramme-
verk.

Norsk religiast landskap i dag. Sekularisering og
sakralisering?

I innleiinga har eg drofta spiritualitetsomgrepet ut frd religion og religiositets-
omgrepet, men held ikkje dette for & vere uttemmande. Det er lett for at artik-
kelen svell opp om ein skal gé djupare inn i omgrepsavklaringar. Eg vil heller

28. Korsvold, 2005, 121.

prove a peike pa nokre trekk ved religiost liv i dag som har betydning for «ut-
viklingsklimaet» til spiritualiteten for dei som veks opp.

Ein vaksen forskulelerarstudent kom til meg etter ein time med bekymrin-
ga si: «Dottera mi pé 13 ar kom til meg ein dag og spurde: ‘Mamma, kva er vi?
Er vi kristne?” Eg hadde aldri tenkt over det. Eg gjekk pé ‘yngres’ og pa sendags-
skulen da eg vaks opp, og hadde aldri tenkt over at dottera mi hadde hatt ein
sa annleis oppvekst enn min. Ho har ei muslimsk venninne som spurte kva re-
ligion ho heyrde til, og dottera mi visste ikkje kva ho skulle svare, men ho trud-
de vi var kristne.» Det denne mora gir uttrykk for, er ikkje einestdande. Slike
samtalar er noksd vanlege i det fleirkulturelle samfunnet, og som eit barn ut fra
erfaring sa til eit anna som ikkje visste kva det var: «Dersom du ikkje veit det,
dé er du kristen.» Medan mange barn for nokre tidr sidan deltok i tilbod orga-
niserte av kristelege organisasjonar, er dette i mindre grad tilfelle i dag.?® Det &
delta pd slike organiserte aktivitetar gav barn og ungdom eit spréak til & uttrykke
frombheitsliv og religigs praksis. Vi kan snakke om ei sekularisering av samfun-
net i dag, men omgrepet ma nyanserast. Det eg vel ut for a gi eit bakgrunnstep-
pe av religionen i samfunnet er henta frad empiriske sosiologiske granskingar av
ulikt slag.

Dei store europeiske religionsunderspkingane fra 1991, 2001 og 2008 syner
at det er nedgang i oppslutninga om kyrkjeleg laere og praksis.’® Ida Marie
Hoeg har samanlikna dei tre religionsundersgkingane og dreg konklusjonen at
nye generasjonar er mindre religiost aktive og har svakare trusferestellingar
enn dei eldste. Ho viser ogsa at det er ssmanheng mellom 4 ha religiose foreldre
og at ein sjolv praktiserer bon og kyrkjegang.?! Eintydig er likevel ikkje dette
resultatet med omsyn til spiritualitet.

Oppslutninga om dei kyrkjelege rituala ved livsovergangane har vore noksa
stabile dei siste 20 ara. Tre av fire barn blir deypte og to av tre tendringar kon-
firmerte.?? Dei gamle krava om at autentisitet og det & vere ekte er einstydande
med 4 ha klare dogmatiske standpunkt, er borte. I vir seinmoderne eller post-
moderne tid med vekt pa det emosjonelle og estetiserande kan ein ha ei meir
utprovande haldning til rituala utan at ein blir oppfatta som hyklar.*® Ein kan
delta for a sjd om «ein fir noko ut av det». Det subjektive er sentralt, men sam-
stundes er det viktig for mange @ ha ein trygg stad der ein kan hgyre til utan at
det belastar for mykje eller stiller for mange krav.

29. Talet pd barne- og ungdomslag i NLM har minka fra 1730 til 780 dei siste 30 ra, syner
forskingsprosjektet «10-25» som Mediehogskolen Gimlekollen la fram i feb. 2012. (Kjelde:
Sambdndet nr. 3/2012)

30. Pal Repstad, «Fra lov til lonnkammer», i Ivar Frones og Lise Kjolsrod (red.), Det norske
samfunn, 2010, 387.

31. Repstad, 2010, 388.

32. Repstad, 2010, 376.

33. Repstad, 2010, 377.

Per Magne Aadnanes peikar pd at nett den privatiserte livssynsdanninga har
blitt fokusert i offentleg debatt og i media. Denne «refortryllinga» av allmenn-
kulturen star etter hans meining pd mange matar i motsetnad til den stadig
sterkare institusjonelle sekulariseringa. Han meiner at utviklinga har gatt sa
langt at vi kan snakke om ei endring i folkereligigsiteten, som er i ferd med & ta
opp i seg element fra det nyreligiose mangfaldet.* Vi kan altsa sla fast at vi i
det norske samfunnet framleis har andelege eller spirituelle behov.

To matar 4 tolke religionen pa synest eg er spesielt aktuelle i norsk kontekst.
Den eine er det Grace Davie kallar vicarious religion. Ein aktiv minoritet, pre-
star, arbeidarar i kristne organisasjonar eller friviljuge i kyrkjeleg eller organi-
sasjonsmessig samanheng, utferer eit arbeid for dei andre. Dette synest majo-
riteten er fint, sd lenge ikkje denne minoriteten bryt med liberale samfunnsver-
diar eller utfordrar dei med andre typar krav som blir for store.>

Den franske religionssosiologen Daniele Hervieu-Léger meiner at religion
kan oppfattast som ei minnekjede. Religionen var sentral i dei gamle europeiske
samfunna. Den danna kjernen i det sentrale minneinnhaldet som blei overfort
fra generasjon til generasjon. Minneinnhaldet danna ei kjede, og individa sig
at dei sjolve hoyrde til i denne kjeda av fortid, notid og framtid. Ifolgje Hervi-
eu-Léger er religion tru som knyter menneske til ei minnekjede. Dei som trur,
far del i ein kontinuitet. Rasjonaliteten i moderne samfunn kan ikkje erstatte
religionen som fundament for samfunnet, og kan ikkje vere ledd i minnekjeda.
Derfor lid mange moderne samfunn av minnetap (amnesi) fordi dei har mist
fundamentet sitt, og det oppstar tomrom som rasjonalismen ikkje kan fylle.>®
Vi ser i dag ei oppblomstring av pilegrimsvandringar, historiske spel og hog-
tidsvandringar som kan oppfattast som slike minnekjeder og tolkast som ei
form for spiritualitet autentisk for vér tid, og som pa sin méte er med & halde
ved lag og ta opp att gamle kristne tradisjonar.

Korleis er det s& med barnehagen? Kva rom er det for spiritualitet der, og er
det rom for kristen spiritualitet? Fra ein kyrkjeleg stdstad, eller fra stastaden til
dei som er opptekne med at dei fleste barna heyrer til kristendommen som re-
ligion, kan svaret pa spersmalet vere eit klart ja. Ein kan synest det rett og slett
er provoserande 4 sporje slik. Framleis er over 80 % av det norske folk medlem-
mer av ein kristen kyrkjelyd, sa kvifor stiller ein eit slikt sporsmal i ein barnha-
ge med ein majoritet av kristne barn, og der forskulelerarar har eit avleidd
mandat? Fra profesjonshald vil eg nok tru at enkelte mislikar bruken av omgre-
pet «spiritualitet» og ikkje minst «kristen spiritualitet». Her representerer den
nye reviderte rammeplanen noko nytt med vekt pd danninga og understrekin-

34. Per Magne Aadnanes, Gud for kvarmann. Kyrkja og den nye religipsiteten, 2008, 30-31.

35. Grace Davie, «Religion in Europe in the 21st Century», i Inger Furseth and Paul Leer-Sal-
vesen (red.), Religion in Late Modernity. Essays in Honor of Pdl Repstad, 2007, 41-43.

36. Daniele Hervieu-Léger, Religion as a Chain of Memory, 2006, 92.

ga av at det md vere rom for ein dndeleg dimensjon i barnehagen. Eg vil tru at
omgrepet «dndeleg» fell mange profesjonsutevarar tungt for brystet fordi det i
samfunnet vért sd lett blir assosiert med spesifikke kristne samanhengar. Kul-
turarvomgrepet og profesjonsrolla som kulturformidlarar blir nok opplevd
som greiare 4 stelle seg til.’” I denne samanhengen definerer eg omgrepet «in-
deleg dimensjon» til & vere svert likt «spirituell dimensjon». Ut frd Rammepla-
nen inneheld denne bade eit allment perspektiv og eit partikulert, men ikkje
eit einsidig kristent perspektiv, ettersom vi lever i eit fleirreligiost samfunn.
Kvifor har nett den reviderte rammeplanen av 2011 for forste gong teke med at
det ma vere plass for den andelege dimensjonen i barnehagen?

Synet pa barnet. Barnet som aktor med rett til tanke-,
samvits- og religionsfridom

Synet pa barnet har endra seg i seinare dr, og Berit Bae nemner det som eit pa-
radigmeskifte.’® Barnet er ikkje lenger tabula rasa eller den uskuldige blomen
som gartnaren berre skal vatne og gi nering. Barnet blir no sett pd som eit sub-
jekt frd fodselen av, ikkje forst og fremst som eit objekt som skal paverkast og
formast. I barnehagekonteksten skal det gi meining a tenkje seg barnet som ak-
tor. Barn er ikkje lenger ei homogen gruppe av passive mottakarar, men unike
enkeltindivid som opptrer i ulike kontekstar. Paragraf 3 i barnehagelova skal
sikre barnet sin rett til medverknad i barnehagen. Gir dette meir rom for utvik-
ling av spiritualiteten til barnet?

I prinsippet skulle dette vere positivt for stimuleringa av spiritualiteten til bar-
net, ikkje minst den allmenne spiritualiteten. Dersom barnet gnskjer & utvikle
tankane sine saman med ein vaksen, ma den vaksne vage & vere med i samtalen.
Dialogpedagogikken har vore sentral i norsk barnehagetradisjon, og denne
handlar nett om 4 sja pa barnet som eit likeverdig subjekt. Men nokre gongar kan
ein bli forundra over dialogane nér det gjeld religion. «Ja, kva trur du?» synest a
vere eit ngytralt og greitt svar ein del forskulelaerarar gir pa barn sine religiose
sporsmal, men dette svaret gir som regel ikkje barnet nye impulsar som det kan
bryne tankane sine mot. Barn stiller ofte eksistensielle og naergdande sporsmal,
ikkje minst om deden. Nokre vaksne vil i slike situasjonar hente fram klisjear og

37. Ragnhild Fauske, «Bruken av religigse forteljingar i barnehagen. Norsk tradisjon og man-
glande fleirreligigsitet», i Prismet, nr. 1/2012.

38. Berit Bae, «Barnehagebarns medvirkning. Overordnede perspektiver og internasjonal for-
ankringy, i Berit Bae (red.), Medvirkning i barnehagen. Potensialer i det uforutsette, 2012,
18; Berit Bae, «Barn som subjekt — noen konsekvenser for pedagogisk arbeid i barnehage»,
Vedlegg til Klar, Ferdig, Gd! Tyngre satsing pd de smd, Barne- og familiedepartementet,
2005.

enkle svar, kanskje forst og fremst for & skjule at ein sjolv er usikker, medan andre
vil prove & utforske temaet saman med barnet. A utforske temaet som likeverdige
subjekt er med pa a anerkjenne barnet. Den enkelte vaksne har ei etisk fordring
i all kommunikasjon med barn. Ein kan ikkje ga inn i dialog med andre utan &
setje noko av seg sjolv pa spel. Nar vi utleverer oss sjolve, har vi ogsa ei forvent-
ning om 4 bli tekne imot og aksepterte.”® Nar eit barn pa tre &r som har skifta
barnehage, spring mor si i mgte med orda «Mamma, i denne barnehagen er det
lov til & snakke om Gud!», er det klart at ulik haldning hos personalet gir ulikt
rom for 4 utvikle relasjonen til det transcendente.

Solveig @strem er oppteken med barn si subjektskaping og det viktige tredje
leddet med utgangspunkt i Hans Skjervheim sitt essay «Deltakar og tilskod-
ar».* Ifplgje Skjervheim er eit likeverdig mote avhengig av at ein motest i noko
felles tredje. Dette felles tredje er sakstilhavet. Dersom det skal vere plass til ein
andeleg dimensjon i barnehagen, ma det ogsa vere plass til samtalen der det
tredje er eit eksistensielt eller dndeleg tema. D4 er det ikkje nok & kaste samtalen
attende til barnet med eit «Ja, kva trur du?».

I dag har barn rettar pa same linje som dei vaksne gjennom internasjonal
oppslutning om Barnekonvensjonen til FN i 1989 og norsk ratifisering av den-
ne i 2003.*! Barnekonvensjonen har gitt barna storre rett enn tidlegare til &
kunne utvikle bade allmenn og partikuler spiritualitet i barnehagen. Artikkel
14 handlar om barn sin rett til tanke-, samvits- og religionsfridom, og i dei to
forste ledda star det:

1. Partene skal respektere barnets rett til tanke-, samvittighets- og religionsfri-
het

2. Partene skal respektere foreldrenes, eventuelt vergenes, rett og plikt til a vei-
lede barnet om hans eller hennes rettigheter pa en mate som samsvarer med
barnets gradvise utvikling.*?

Norsk senter for menneskerettar kommenterer dette slik: «At barn far tanke-
frihet inneberer blant annet at barn kan fantasere, dikte, kritisere og rose —
uten at myndighetspersoner har rett til & sensurere eller overpreve barns tan-
kefrihet.»*> Berit Bae sin kommentar til denne artikkelen i Temaheftet om

39. Knud Legstrup, Den etiske fordring, 1956.

40. Hans Skjervheim, «Deltakar og tilskodar», i Jan-Erik Ebbestad (red.), 1940—-2000. Norsk
Tro og tanke, bind 3, 2001; Solveig @strem, «Barns subjektskaping og det betydningsfulle
tredje leddet», i Prismet, nr. 3/2007.

41. FNs konvensjon om barnets rettigheter.
http://odin.dep.no/filarkiv/178931/FNs_Barnekonvensjon.pdf

42. Berit Bae, «Perspektiver pa barns medvirkning i barnehage» i Berit Bae, Brit Johanne Eide,
Nina Winger og Aud Eli Kristoffersen, Temahefte om barns medvirkning, 2006.

43. Bae, 2006, 20.

Barns medverknad er interessant, ikkje minst pd grunnlag av at 35 % av barna
i norske barnehagar er mellom 1 og 3 4r.* Det kan vere lett for vaksne & hindre
barn sin kreativitet og ogsd barn sin allmenne spiritualitet. Vikan tenkje atten-
de pd demet med tredringen som hadde oppfatta at ulike barnehagar hadde
ulike diskursar ndr det gjaldt det spirituelle:

I den grad barn metes med mye kommunikasjon som overprgver deres
mate 3 tenke og uttrykke seg pa, skapes tvil om at de har lov til 4 tenke
det de gjor. De blir ufrie til & dele det de tenker. I en slik atmosfzre vil
deres tankefrihet innskrenkes, parallelt med at de risikerer & fole seg
uthirslgt/ydmyket i andres gyne. Retten til & tenke fritt far darlige vil-
kar.

Senter for menneskerettar har gitt ein kommentar til punkt 2 i artikkel 14 som
ogsa er verdt & nemne, fordi denne gir barnet rett til & uttrykke den partikulaere
eller spesifikke spiritualiteten:

Trosfrihet innebarer at et barn har rett til 4 ha og fritt uteve sitt livssyn.
Retten til trosfrihet innebeerer at blant annet skolen, barnehage, helse-
personell og barnevernstjenesten sa langt det er praktisk mulig, m4 ta
hensyn til et barns religion og legge forholdene til rette slik at ikke bar-
nets tro blir krenket. For eksempel skal det taes hensyn til ulike religio-
ners skikker i planleggingen av maltider og feiringer av heytider i
barnehagen og pé skolen.*®

Det er viktig at styrar og pedagogisk leiar tek trusfridomen til barna pd alvor.
Den partikulare spiritualiteten er ein viktig del av kvardagen til mange norske
barn, bade kristne og muslimske. I praksis vil det seie at dersom barnet gnskjer
a be i barnehagen, ma det ikkje hindrast i det eller oppleve mishagsytringar el-
ler uvilje fra personalet. Annleis blir det dersom det ogsd vil tvinge andre barn
til & gjere det same. Barnet har rett til fritt a uteve sitt livssyn utan a bli krenka.
La oss her ta eit dome fré ein av dei muslimske barnehagane i Oslo:

Mohammed pé tre dr leker med barna pé avdelingen. Plutselig stdr han
opp og sier han ma be. Han tar fram et benneteppe og begynner 4 be.
Han leker at han ber ved 4 lage mumlelyder. Mohammed stér, boyer og
kneler akkurat slik man skal gjore det under benn. Han holder ogsa et

44. Bae, 2012, 18.
45. Bae, 2006, 22.
46. Bae, 20006, 23.

oye med de andre barna mens han ber. Ndr han er ferdig, legger han
benneteppet pa plass og begynner 4 leke igjen.’

Barnet far uteve sin muslimske spiritualitet i barnehagen, og denne retten til a
uteve sin partikulere spiritualitet gjeld ogsa i ein vanleg norsk kommunal bar-
nehage. Ville forskuleleraren der vise at dette er akseptert? Kva om det var eit
aktivt kristent barn som ville be? Ville da forskuleleraren fole seg lite komfor-
tabel og lure pé korleis han skulle reagere? Eg trur ikkje at tredringen som had-
de oppfatta at han ikkje kunne snakke om Gud i den eine barnehagen, hadde
fatt eit verbalt forbod. Manglande stimulering, kroppssprik og ubehag er sig-
nal barna les for spraket. Dersom det er plass til ein andeleg dimensjon i bar-
nehagen, bor bade det kristne og det muslimske barnet kunne fole sin
partikuleere spiritualitet sd akseptert at det er naturleg for det & utgve «from-
heitslivet» sitt i praksis i barnehagen om det enskjer det. For oss vaksne er det
vanskeleg a vurdere om dette berre er imitasjon eller eit barn som praktiserer
sitt fromheitsliv. For meg er eit barn som ber, mediterer eller vil sitte lenge
framfor altertavla i kyrkja eller eit anna dndeleg symbol, i like stor grad uttrykk
for spiritualitet som at eit vakse menneske mediterer over eit mantra for & finne
djupnene i seg sjolv. Ingen av delane oppstar i ein ngytral sosial eller kulturell
kontekst. Eg trur mange barnehagar ikkje har stimulert barna som kjem fré ak-
tive kristne heimar, til & fa uttrykke sin partikulere spiritualitet i barnehagen.
Det blir no spanande 4 sjd korleis bade personalet og foreldra i praksis tolkar
den nye Rammeplanen med formuleringane om at det skal vere plass for den
andelege dimensjonen i barnehagen.

Spiritualitet og spréak i barnehagen

Kartlegging av barnet si sprakutvikling har dei seinare dra fétt stor merksemd i
barnehagen gjennom TRAS, Tidleg registrering av sprakutvikling, som blir brukt
for & observere og diagnostisere spraket hos barn mellom 2 og 5 ar. Mange har
stilt spersmédl ved at merksemda rundt observasjon pa mikronivd, det minst vik-
tige i arbeidet for & skape eit godt sprakmiljg, tek tid fra meir meiningsfylte matar
4 drive sprakarbeid pa som samtale, leik og det 4 lese for barna.*®

Er barnehagane nok medvitne pé at dei gjennom litteraturen skal «skape eit
miljo der barn og vaksne dagleg opplever spenning og glede ved hegtlesing,

47. Jeanette Redding-Jones, Heidi Nordli og Javaria Tanveer (red.), Beretninger fra en mus-
limsk barnehage i Norge, 2011, 41.

48. Tone Birkeland, «A skape verden gjennom spraket», i Kari Bakke, Cathrine Jenssen og
Aud Berggraf Sebe (red.), Kunst, kultur og kreativitet. Kunstfaglig arbeid i barnehagen,
2011, 66

202



KRISTEN SPIRITUALITET

forteljing, song og samtale, og vere bevisste péd kva etiske, estetiske og kulturelle
verdiar som blir formidla»?*” Kva litteratur er det som kan gi barna ei optimal
andeleg utvikling®® og f4 fram ein andeleg dimensjon i barnehagen? Eg har no
i fem ar gitt forskulestudentar pa forste dret i oppgéve a sja etter i barnehagane
sine bokhyller om det finst litteratur om religionar eller beker med religiose
forteljingar der. Resultatet har vore nedslaande. Ofte finst det ein barnebibel pd
personalrommet, og det er gjerne det einaste dei kan finne av religios litteratur.
Forsteamanuensis i norsk ved Hogskulen i Bergen, Tone Birkeland, skriv om
litteraturkanon i barnehagen: «Gjennom utvalget kan det identifiseres en klar
barnehagekanon der foreldregenerasjonens bildebgker eller boker som bygger
pa kjente figurer fra populre tv-serier for barn, utgjer hovedtyngden.»! I
desse bekene meter barna sjeldan ei verd som er storre enn si eiga, og som regel
er det ikkje plass for nokon dndeleg dimensjon. I ein sekuleer kultur der religi-
onen i sterk grad har blitt privatisert, kan det synast som at det & nemne det
andelege perspektivet i pedagogiske samanhengar er 4 gd over ei farleg usynleg
grense.

Synet pa barn som sosiale og kulturelle aktorar i eigne laereprosessar har
ogsa svake sider om ein ukritisk anerkjenner barnet sin kompetanse. Barnet vil
ofte velje kjende figurar og dei glatte produkta som sel godt. «Det ukjente, det
vakre, urovekkende eller rare blir lett tilsidesatt til fordel for gamle travere eller
boker med drahjelp fra medielokomotiv og internasjonale markedskrefter.»>
Ifolgje Birkeland nyttar forskuleleerarar bildeboker gjerne til nyttige formal,
som t.d. & formidle kunnskap om dyr, arstider eller trafikk. Dersom barna sit
stille, er det eit kriterium pd at boka fungerer.

Kunsten bruker ofte retoriske grep for a aktivere undringa. Den russiske lit-
teraturvitaren Viktor Sjklovski kallar det «underleggjering».>> Kanskje bade
barn og vaksne i var tid treng desse underleggjerande grepa for at den allmenne
spiritualiteten kan bli aktivert?

Slik sett kan den pedagogiske institusjonen komme til & std i veien for en
litteratur der barna meter en «stgrre verden» enn sin egen, der de blir
kjent med tanker de ennd ikkje har tenkt selv, og ikke minst: Der de mg-

49. KUD, 2011, 41.

50. FNs barnekomité, General guidelines for periodic reports (1996), avsnitt 40 i Elin Saga
Kjorholt, «Prinsippet om barnets rett til liv, overlevelse og optimal utvikling», i Njal Hest-
meelingen, Elin Saga Kjerholt og Kirsten Sandberg (red.), Barnekonvensjonen. Barns ret-
tigheter i Norge, 2008.

51. Birkeland, 2011, 57.

52. Birkeland, 2011, 58.

53. Viktor B. Sjklovski, «Kunsten som grep», i Atle Kittang (red.), Moderne litteraturteori. En
antologi, 1991.

ter et sprak som er kvalitativt annerledes enn normalspréket, et sprak
som vektlegger sprikets poetiske og underliggjorende funksjon.>*

Spraket ber ikkje reduserast berre til eit kommunikasjonsmiddel for effektiv
innhaldsformidling, og skal barnet fd ei optimal dndeleg utvikling, er det truleg
ikkje nok & mate det berre med litteratur der det kan kjenne seg att. Litteratu-
ren og kunsten som blir presentert i barnehagen, kan vere ei viktig kjelde til &
stimulere spiritualiteten, bade den allmenne og den partikulere. Barna ber
m.a. kunne fa mote forteljingar og kunst fra eigen religios tradisjon.

Spiritualitet og fagomradet etikk, religion ogfilosofi.

Rapporten Alle teller mer. En evaluering av hvordan Rammeplan for barneha-
gens innhold og oppgaver blir innfort, brukt og erfart> viser at omradet «Etikk,
religion og filosofi» er det omrddet det blir arbeidd minst med i barnehagen,
og som styrarane synest er vanskelegast & arbeide med. Her har forskuleleerarar
ei utfordring om dei vil halde seg til Barnekonvensjonen paragraf 27 og gi barn
ei optimal andeleg utvikling.

Barnehagen skal ogsé arbeide med filosofi, noko enkelte har vore skeptiske
til i hove den motsetnad det kan fa til religion og dei ulike premissa som finst
for desse to fagomrida.”® Mange kjende personar i kyrkja sitt liv opp gjennom
tidene har vore store filosofar. Personleg trur eg det er ein langt storre fare for
barn & godta alt dei tek imot gjennom t.d. ulike media, enn a lere seg a stille
kritiske spersmal og tenkje sjolv. Filosofen @yvind Osholt seier i ein foreldre-
artikkel i det no inngddde filosofitidsskriftet for barn, Elle Melle: «Vi er engste-
lige for & pafere barna noe som for oss fortoner seg som ‘tenkesmerte’.» Kanskje
det ogsa er vér eiga tenkjesmerte vi er redde for ndr vi ikkje tor & stimulere bar-
na sitt spirituelle liv? Det star ikkje noko i Rammeplanen om at den filosofiske
tenkinga skal utviklast etter eit visst menster. I sa mate har forskulelerarar stor
fridom til & utvikle filosofisk opplegg i samarbeid med foreldra. Ogsa her er det
sjolvsagt foreldra som bestemmer kva oppseding barna skal fd, og har heve til
4 ta barna ut av filosofiske samtalar.>’

54. Birkeland, 2011, 61.

55.  Solveig @strem (m.fl.), Alle teller mer. En evaluering av hvordan Rammeplan for barneha-

Etter Rammeplanen skal dei religigse hogtidene til dei religionane som bar-
naibarnehagen har, markerast i barnehagen. Her har sveert mange barnehagar
eit samarbeid med kyrkja om hegtidsvandringar, noko som eg trur er med pa
a utvikle den partikulere spiritualiteten hos dei kristne barna. For barnehage-
barn hever det godt & bruke ulike sansar for a utvikle spiritualiteten sin, og det-
te med vandringar i «tid og rom» er truleg ogsd, slik Hervieu-Léger seier det,
ledd i ei minnekjede. Det er ein mate som er naturleg for menneske i var tid
som enskjer a hgyre til i ein tradisjonen, men som ikkje alltid finn seg til rette
ivanlege gudstenestlege former, eller kan enskje seg alternative former. Det blir
derfor ei utfordring for barnehagen a lage gode opplegg for dei som hoyrer til
andre trusretningar og ikkje kan delta. Dette krev god religionskunnskap hos
personalet. Dersom det har vore stort rom for den allmenne spiritualiteten i
barnehagen, er det truleg ogsa lettare for barna 4 akseptere at det finst mange
ulike religionar og livssyn, og saleis ulik partikuler spiritualitet, ogsd sekuler.

Med plass for ein dndeleg dimensjon i barnehagen og danning som eit vik-
tig omgrep, har vel barnehagen sjeldan for vore sa open for spiritualitet. Om
barnet skal fd ei optimal dndeleg utvikling, vil vere sterkt avhengig av om fors-
kulelerarane sjolve er opne for at det finst ein dndeleg dimensjon i tilveeret og
vagar & samarbeide med foreldra om & utvikle denne hos barna. I sa fall har dei
spanande dagar framfor seg i barnehagen.

